
KUALA LUMPUR, 26 Sept (Bernama) -- Perdana Menteri Datuk Seri Najib Tun Razak 

mendoakan keselamatan dan ketabahan rakyat Pakistan dalam menghadapi bencana 

gempa bumi yang melanda negara itu pada Selasa. 

 

"Ingatan dan doa saya untuk mangsa gempa bumi Pakistan. Saya doakan keselamatan dan 

ketabahan penduduk dalam menghadapi dugaan ini," katanya melalui akaun Twitter beliau 

pada Khamis. 

 

Gempa bumi kuat mengorbankan sekurang-kurangnya 328 orang dan beratus-ratus cedera, 

berlaku di wilayah pedalaman Balochistan, barat daya Pakistan. 

 

Gempa berukuran 7.7 skala Richter itu berlaku pada kedalaman 20 km ke timur laut daerah 

Awaran. 

